
CONVENIO DE COLABORACION ENTRE A CONSELLERIA DE POLITICA SOCIAL E
XUVENTUDE E A CONGREGACION ESCLAVAS DE LA VIRGEN DOLOROSA, PARA O
FINANCIAMENTO DOS GASTOS DERIVADOS DA EXECUCION DO PROGRAMA DE
ATENCION A AUTONOMIA DE PERSOAS CON DISCAPACIDADE, NA CASA NUESTRA
SENORA DE FATIMA Y CRISTO REY DE CRECENTE NO EXERCICIO 2023

Lugar e data da sinatura dixital
REUNIDOS
Dunha parte:

Dona Fabiola Garcia Martinez, conselleira de Politica Social e Xuventude, actuando en nome
e representacion da Conselleria de Politica Social e Xuventude, no uso das facultades que
lle vefien atribuidas no artigo 34 da Lei 1/1983, do 22 de febreiro, de normas reguladoras da
Xunta e da sUa Presidencia, o Decreto 60/2022, do 15 de maio, do seu nomeamento, o
Decreto 58/2022, do 15 de maio, polo que se establece a estrutura organica da Xunta de
Galicia, o Decreto 73/2022, do 25 de maio, polo que se fixa a estrutura organica das
vicepresidencias e das consellerias da xunta de Galicia, o Decreto 124/2022, do 23 de xufio,
polo que se establece a estrutura organica da Conselleria de Politica Social e Xuventude e

no establecido no Acordo do Consello da Xunta de Galicia, do 27 de marzo de 1991.
Doutra parte:

Don Levi Olivares Gonzalez, con DNI 36153789C representante legal da Congregacion
Esclavas de la Virgen Dolorosa co NIF 2800222H, no referente ao centro Casa nuestra
sefiora de Fatima y Cristo Rey en Crecente (NIF R3600113l), de acordo coa representacién
outorgada en virtude do poder especial outorgado en escritura publica de data 9.12.2013.

(nimero de protocolo 2.058)

Intervefien no nome e representacion e no exercicio das facultades que no nome das

entidades que representan tefien conferidas
EXPONEN

I. Que as Administraciéns Publicas poden celebrar convenios de colaboraciéon con outras
administraciéns ou entes de dereito publico e con persoas fisicas ou xuridicas ao abeiro do

disposto no capitulo VI do titulo preliminar da Lei 40/2015, do 1 de outubro, do réxime

xuridico do sector publico.

Il. Que a Comunidade Auténoma de Galicia, sequndo o establecido no artigo 27.23 do
Estatuto de autonomia de Galicia, en consonancia coa habilitacion competencial outorgada
as Comunidades Autdénomas polo artigo 148.1.20 da Constitucion espafiola, ten
competencia exclusiva en materia de asistencia social, polo que, na sua virtude se aprobou

a Lei 13/2008, do 3 de decembro, de servizos sociais de Galicia.

lll. Que a Conselleria de Politica Social e Xuventude é o érgano superior da administracion
autondémica ao que lle corresponde as competencias en materia de servizos sociais, e
consecuentemente a atencién do colectivo de persoas con discapacidade, conforme ao
Decreto 124/2022, de 23 de xufio, polo que se establece a estrutura organica da Conselleria

de Politica Social e Xuventude.

IV. Que a Congregacién Esclavas de la Virgen Dolorosa, que figura inscrita no Rexistro de
entidades relixiosas con n°® 723-SE/B e figura recofiecida de iniciativa social e inscrita no
Rexistro de Entidades Prestadoras de Servizos Sociais co nUmero E-2093, é titular da Casa

nuestra Sefiora de Fatima y Cristo Rey en Crecente.

A entidade como titular do dito centro ten por finalidade prestar atencién a mulleres con
discapacidade intelectual que tefien grandes necesidades de apoio en actividades a nivel
persoal, social e terapéutico, orientadas a rehabilitacién das capacidades fisicas, psiquicas
e & promocion da autonomia persoal. Ditos apoios cubrirdn todo o espectro de prestacions

que pode requirir este colectivo para a mellora da sua calidade de vida.

No centro dase servizo integral para o desenvolvemento da autonomia e a personalidade

de todas as usuarias.

V. Actualmente faise preciso establecer medidas orientadas & promociéon da autonomia
persoal das persoas con discapacidade, e as suas familias, mediante unha atencién integral

personalizada.

Conforme ao exposto, é do interese da Conselleria de Politica Social e Xuventude subscribir
un convenio de colaboracion coa Congregacion Esclavas de la Virgen Dolorosa, para

contribuir a través da concesion directa dunha subvencién ao financiamento dos gastos na

Casa nuestra sefiora de Fatima y Cristo Rey de Crecente, derivados da execucion dun
programa especifico de actividades de promociéon da autonomia persoal destinados as
persoas con discapacidade, para prestarlle un apoio que lles permita levar a cabo a sua

vida cotia.

O modelo de intervencion do programa especifico sostense en tres piares: atencion

individualizada, traballo multidisciplinar, e intervencién contextual.

VI. Que conforme aos requisitos previstos no artigo 19.4 c) da Lei 9/2007, do 13 de xufio, de
subvencions de Galicia, e no 36 c) do Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio, de subvencions de Galicia, a Congregacion
Esclavas de la Virgen Dolorosa, titular da Casa nuestra sefiora de Fatima y Cristo Rey en
Crecente, é unha organizacion sen animo de lucro, que desenvolve no ambito da
Comunidade Auténoma galega programas e actuaciéns para a mellora da calidade de vida
das persoas con discapacidade intelectual gravemente afectadas, dispofiendo da

experiencia, capital humano e medios axeitados para desenvolver esa atencion.

Trala situacion sobrevida durante o 2020 pola crise sanitaria debida ao COVID,
evidenciouse a necesidade de crear programas novos que cubran esta nova paisaxe e
aumentar 0s recursos para 0s programas xa establecidos no centro. As mulleres que viven
no centro vironse obrigadas a limitar a sia mobilidade dentro das instalaciéns, creando
grupos gurgulla de convivencia como prevencion da COVID. As saidas as suas casas e de
ocio foron eliminadas durante un tempo e limitadas e controladas coa nova normalidade.
Isto trouxo consigo a necesidade de mais persoal, de prevencién e de atencidn, asi como o
uso de novos recursos, como medios técnicos e electrdnicos para manter a comunicacion.
Neste ano, de transicion a total normalidade seguen as actuaciéns ata que se poida

alcanzar a total normalidade.

Para paliar esta situacidn desenvélvese un programa especifico de atencion directa que
trata de promover e apoiar a dignidade das mulleres do centro , creando oportunidades
encamifiadas o seu desenvolvemento persoal e social, a través de actuacions de atencién
directa de apoio nas actividades da vida diaria, asistencia médica, e atencion psiquiatrica,

cos obxectivos especificos seguintes:

- Manter a atencion psicoterapéutica moi enfocada a conseguir unha normalidade despois

dun proceso de crise.

- Continuar co programa de atencién sociosanitaria adaptada as necesidades de cada unha

das residentes.

Que o presente convenio realizase ao abeiro do artigo 26 da Lei 9/2007, do 13 de xufio,
desenvolvida polo Decreto 11/2009, do 8 de xaneiro, e terd caracter de subvencion de
concesion directa por mor do seu caracter singular. A especificidade vén determinada pola
exclusividade do dito proxecto desefiado para a sta implantacion exclusiva no dito centro
residencial de Crecente ao necesitar integrarse dentro da sua programacion ordinaria. Por
esta razoén, a Congregacion Esclavas de la Virgen Dolorosa titular do centro de Crecente é a
unica entidade que, sendo cofiecedora das necesidades individualizadas das persoas
usuarias e atendendo 3as posibilidades de mellora das mesmas, pode integrar na sua
actividade diaria as actuaciéns do proxecto a subvencionar a través deste convenio, o que

dificulta a sta convocatoria publica.

Este programa goza da singularidade precisa para fundamentar a concesién directa da
subvencion ao abeiro do disposto no artigos 19.4.c) da Lei 9/2007, do 13 de xufio, e no 36 c)
do Decreto 11/2009, do 8 de xaneiro, nos que se prevé a posibilidade de exceptuar o réxime
ordinario de concorrencia competitiva en base ao caracter singular das subvencions e
razoéns de interese publico, social e humanitario, ou outras debidamente xustificadas que
dificulten a stia convocatoria publica. A Congregacion Esclavas de la Virgen Dolorosa é a
Unica entidade que dispdn da infraestrutura necesaria para a realizacién das actividades a

subvencionar a través deste convenio.

A entidade dispdn dos recursos humanos e estrutura necesarios para o desenvolvemento
de dito proxecto, ademais dunha acreditada experiencia, contrastada cos bos resultados
acadados ao longo de anos de colaboraciéon. Tendo en conta ao mesmo tempo a
insuficiencia de medios da Comunidade Auténoma, a Congregacion Esclavas de la Virgen
Dolorosa é a entidade idénea para a execucion do proxecto, pola sua experiencia no ambito
de atencidn as persoas con discapacidade a través de programas que favorecen o

desenvolvemento e integracion de ditas persoas.

En consecuencia concliese que concorren circunstancias que xustifican a eleccién directa
desta entidade para a celebracion dun convenio de colaboracién ao abeiro do establecido

polo artigo 31.2 da Lei 13/2008, do 3 de decembro, de servizos sociais de Galicia, que prevé
a posibilidade de subscribir convenios singulares con entidades de iniciativa social
debidamente autorizadas por razdéns de interese publico, debidamente xustificadas cando
razéns humanitarias ou de emerxencia social, ou por singularidade das caracteristicas da
entidade, a especificidade dos servizos que presta ou a especial vulnerabilidade das
persoas usuarias, non sexa posible promover a concorrencia publica. As razéns de interese
publico, social e humanitario neste caso, atdpanse no interese prioritario do mantemento
das persoas usuarias no centro, xa que este constitie unha auténtica referencia vital para
as persoas con discapacidade intelectual residentes nel, chegando a ser un verdadeiro

fogar, polo que debe asegurarse a estabilidade e continuidade dos servizos.

Asi mesmo, as actuacions a subvencionar, a sia adecuacién ao ambito competencial da
Conselleria de Politica Social e Xuventude previsto no Decreto 124/2022, do 23 de xufio, na
area especifica da Direccion Xeral con competencias en materia de persoas con
discapacidade, as especificas necesidades inherentes ao colectivo ao que van dirixidas, a
exclusividade do proxecto, considéranse razéns que acreditan o seu interese social. Polo
tanto queda xustificada a concesién directa desta subvencién, en aplicaciéon do referido
artigo 26 da Lei 9/2007, do 13 de xuiio, que permite establecer convenios a través dos cales

se canalizan estas subvencidns.
Por todo o exposto, as partes comparecentes, na representacion que ostentan,

ACORDAN

Subscribir un convenio de colaboraciéon para levar a cabo un programa de atencién a

autonomia das persoas con discapacidade.
CLAUSULAS
PRIMEIRA. Obxecto

O obxecto do presente convenio é a concesion directa dunha subvencion @ Congregacion
Esclavas de la Virgen Dolorosa para o financiamento dos gastos derivados da execucion
dun programa especifico de atencién a autonomia das persoas con discapacidade na Casa

nuestra sefiora de Fatima y Cristo Rey en Crecente.

As finalidades son por un lado manter a atencidén psicoterapéutica enfocada a conseguir
5

unha normalidade despois do proceso de crise sanitaria de cara a alcanzar a total
normalidade, e por outra continuar co programa de atencién sociosanitaria adaptada as

necesidades individuais de cada unha das residentes.
SEGUNDA. Actuacions subvencionables

As actividades de atencidén psicoterapéutica e sociosanitaria en execucion do programa

especifico a subvencionar a través deste convenio son:

a) Apoio nas actividades da vida diaria. Coidado da saude emocional e atencidn ao coidado

fisico.

b) Asistencia médica. Acompafiamento ao centro de saude e citas hospitalarias, control de

medicacién e coidados sanitarios.
c) Atencion psiquiatrica, a través dun servizo externo de psiquiatria.

Supo6n a organizacién de actividades especificas para superar a perdas de seguridade e
capacidades derivadas da pandemia que, a pesares de que parece superada, supuxo
secuelas nas persoas usuarias das residencias que require un tratamento especifico e

individualizado con estes programas organizados pola entidade.

TERCEIRA. Orzamento

A prevision do orzamento de gastos para o desenvolvemento das actuacidons que ten
previsto desenvolver a Congregacion Esclavas de la Virgen Dolorosa ascende a cantidade

de 215.022,39 euros.

Para o cumprimento da finalidade prevista na clausula primeira deste convenio a Conselleria
de Politica Social e Xuventude achegara dous centos trece mil trescentos noventa e un
euros (213.391,00 €) que seran imputados & aplicacion orzamentaria 13.04.312E.481.1 dos

orzamentos xerais da Comunidade Auténoma de Galicia para o ano 2023.
CUARTA. Obrigas da entidade

1. A Congregacion Esclavas de la Virgen Dolorosa, debera cumprir todas as obrigas previstas
no artigo 11 da Lei 9/2007, do 13 de xufio, de subvencidns de Galicia e debera cumprir todos

0s requisitos necesarios para obter a condicion de beneficiario previstos no artigo 10 da Lei

9/2007, do 13 de xufio. Sen prexuizo de todo o anterior, tamén deberd cumprir as obrigas

seguintes:

a) Realizar a actividade ou adoptar o comportamento que fundamenta a concesién da

subvencion.

b) Acreditar a realizacién da actividade, asi como o cumprimento dos requisitos ou das
condiciéons que determinaron a concesion da axuda. O cumprimento desta obriga de
xustificacion realizarase nos termos previstos no artigo 28 da Lei 9/2007, do 13 de xufio, e
no artigo 30 da Lei 38/2003, do 17 de novembro, xeral de subvenciéns, na normativa
regulamentaria de desenvolvemento e no disposto nas bases reguladoras ou nos

instrumentos de concesion.

c) Someterse as actuacions de comprobacion que deba efectuar o érgano concedente, asi
como calquera outra comprobacién e control financeiro que poidan realizar os érganos de
control competentes, tanto nacionais coma comunitarios e achegar canta informacién lle

sexa requirida no exercicio das actuaciéns anteriores.

d) Comunicarlle & Conselleria de Politica Social e Xuventude a obtencion de subvencidns,
axudas, ingresos ou recursos que financien as actividades subvencionadas. Esta
comunicacidon debera efectuarse tan pronto como se cofieza e, en todo caso, con

anterioridade a xustificacién da aplicacién dada aos fondos percibidos.

e) Dispofier dos libros contables, rexistros dilixenciados e demais documentos
debidamente auditados nos termos esixidos pola lexislacion mercantil e sectorial aplicable
a entidade beneficiaria en cada caso, asi como cantos estados contables e rexistros
especificos sexan esixidos polas bases reguladoras das subvenciéns, coa finalidade de

garantir o adecuado exercicio das facultades de comprobacién e control.

f) Conservar os documentos xustificativos da aplicacion dos fondos recibidos, incluidos os
documentos electrénicos, en tanto poidan ser obxecto das actuaciéns de comprobacién e

control.

g) Proceder ao reintegro dos fondos percibidos nos supostos previstos nos artigos 32 e 33

da Lei 9/2007, do 13 de xuio.

h) Incluir na publicidade e en todo tipo de documentacién e informacidn relacionada coas
actividades obxecto do programa especifico a subvencionar a través do convenio e nos
lugares onde estas se realicen “subvencionado pola Xunta de Galicia-Conselleria de Politica

Social e Xuventude” co seu respectivo logotipo.
i) Cumprir cantas outras obrigas se deriven da execucion deste convenio.

2. Asi mesmo, a entidade debera cumprir a obriga de subministracién de informacién nos
termos establecidos no artigo 4 da Lei 1/2016, do 18 de xaneiro, de transparencia e bo

goberno
QUINTA. Documentacion previa

En virtude do disposto na Lei 38/2003, do 17 de novembro, e Real decreto 887/2006, do 21
de xullo, polo que se aproba o Regulamento da Lei 38/2003, do 17 de novembro, xeral de
subvencions; e na Lei 9/2007, do 13 de xufio, a entidade beneficiaria presentara, con
caracter previo a sinatura do convenio e xunto coa descricién das actuaciéns do programa a

desenvolver, a seguinte documentacion:

a) Declaracién comprensiva de todas as axudas e subvencidns solicitadas ou concedidas
para o mesmo programa, ou, de ser o caso, unha declaraciéon de que non solicitaron nin

percibiron outras axudas ou subvencions.

b) Declaracion responsable, subscrita polo representante da entidade, de non estar incursa
nas prohibicidns para obter a condicion de beneficiaria de subvencidns sinaladas nos
apartados 2 e 3 do artigo 10 da Lei 9/2007, do 13 de xufio.

SEXTA. Compatibilidade con outras axudas

A subvencién prevista neste convenio é compatible con outras subvenciéns, axudas,
ingresos ou recursos para a mesma finalidade, procedentes de calquera Administracién ou

entes publicos ou privados, nacionais, da Unién Europea ou de organismos internacionais.

O importe da subvencion en ningun caso podera ser de tal contia que, illadamente ou en
concorrencia con subvencidons ou axudas doutras administraciéns publicas ou doutros
entes publicos ou privados, nacionais ou internacionais, supere o custo total da actividade

que vai desenvolver a entidade beneficiaria.

SETIMA. Forma de pagamento

Respecto ao pagamento e forma de xustificacidn da subvencién estarase ao disposto na Lei
38/2003, do 17 de novembro, e no Real decreto 887/2006, do 21 de xullo, na Lei 9/2007, do

13 de xufio e no Decreto 11/2009, do 8 de xaneiro.

O libramento farase nunha conta corrente da que sexa titular a entidade beneficiaria nas

seguintes condicions:

a) Efectuarase un pagamento do 80% da totalidade da subvencién, con caracter de anticipo

a conta da liquidacion, unha vez asinado o presente convenio.

b) O 20% restante farase efectivo unha vez rematadas todas as actividades do convenio,

aportando a documentacion prevista na clausula novena do convenio.

Con caracter previo ao pagamento podera consultarse, salvo oposicion por parte do
interesado, o cumprimento das suas obrigas tributarias, coa Seguridade Social e coa
facenda da Administracién Publica da Comunidade Auténoma de Galicia, asi como non ser
debedora por resoluciéon de procedemento de reintegro. De opofierse tera que facelo de
xeito expreso tal e como sinala o artigo 28 da Lei 39/2015, do 1 de outubro, do
procedemento administrativo comun das administracidons publicas, e achegar os

xustificantes ou documentacion necesaria para acreditar o seu cumprimento, se é o caso.

Para a tramitacion das condiciéns de pagamento previstas nos apartados anteriores, a
entidade beneficiaria da subvencién queda exonerada da constitucion de garantia ao entrar

no suposto previsto no artigo 65.4.f) do Decreto 11/2009, do 8 de xaneiro.

OITAVA. Gastos subvencionables

O importe da subvencién destinarase a cubrir gastos de persoal e gastos correntes asi
como outros gastos da mesma natureza derivados da execucidon das actividades do

programa a subvencionar recollidas na clausula segunda deste convenio.

Son gastos subvencionables os que cumpran os requisitos fixados polo artigo 29 da Lei
9/2007, do 13 de xufio. Para estes efectos, considerarase gasto realizado o que foi
efectivamente pagado con anterioridade & finalizacién do periodo de xustificacion que
remata o 10 de decembro de 2023.

En consideracion ao obxecto do convenio ten caracter subvencionable o gasto de persoal
adscrito a execucion do convenio, asi como o gasto corrente directamente relacionado coa

actividade subvencionada.
NOVENA. Xustificacion

1. Considerarase efectivamente pagado o gasto cando se xustifique o pagamento mediante
extractos ou certificacidons bancarias debidamente identificados, selados, e asinados pola

entidade beneficiaria.

No suposto de que o xustificante do pagamento inclia varias facturas, deberase xuntar
unha relacién delas. No suposto de facturas pagadas conxuntamente con outras non
referidas ao programa subvencionado, a xustificacion do pagamento débese realizar
sempre mediante a achega do correspondente extracto bancario que ira acompafiado dun

dos seguintes documentos da entidade selada polo banco ou recibi da persoa provedora.

Para gastos de escasa contia por importes inferiores a 1.000,00 euros poderase aceptar a

xustificacion do pagamento mediante recibi da persoa provedora.

2. A presentacion da conta xustificativa levarase a cabo unha vez rematadas todas as
actividades do programa obxecto da concesién da subvencidn a través do convenio e en
todo caso con data limite 10 de decembro do 2023, aportando a seguinte documentacion,

conforme ao previsto nos artigos 48 e 50 do Decreto 11/2009, do 8 de xaneiro:

a) Unha memoria final xustificativa das actuacions desenvolvidas en execucion dos
programas a subvencionar a través deste convenio, con indicacion das actividades
realizadas, datas de inicio e finalizacion das mesmas, resultados obtidos e valoracion
cualitativa dos mesmos, numero de persoas beneficiarias en cada actividade, e demais

aspectos que se consideren relevantes.

b) Unha memoria econdémica abreviada xustificativa do custo das actividades realizadas,

que contera:
1°. Unha ficha resumo dos gastos de persoal e do resto dos gastos.

2°. Unha relacion clasificada e debidamente agrupada dos gastos, con identificacion da

persoa acredora e do documento, o seu importe, data de emision e data de pagamento. No

caso dos gastos realizados con medios ou recursos propios, indicaranse os criterios de

reparticién dos custos xerais e/ou indirectos incorporados na relacion.

3°  Especificacion das desviacidons producidas sobre as cantidades inicialmente

orzamentadas pola entidade beneficiaria.

4°. Unha relacion detallada doutros ingresos ou subvenciéns que financiasen a actividade
subvencionada obxecto deste convenio, con indicacién do importe e a sia procedencia, xa

sexa de entes publicos ou privados.

5°. Os tres orzamentos que, en aplicacidn do artigo 29.3 da Lei 9/2007, do 13 de xufio, no
suposto de gastos de importe superior a 15.000 € deba ter solicitada a entidade

beneficiaria.

6°. Se for o caso, a carta de pagamento de reintegro no suposto de remanentes non

aplicados asi como dos xuros derivados destes.

3. A revisidon da parte da conta xustificativa integrada polas facturas ou documentos de
valor probatorio equivalente no trafico xuridico mercantil ou con eficacia administrativa
incorporados na relacion a que se fai referencia na letra anterior e a documentacién
acreditativa do pagamento serd efectuada por unha persoa auditora de contas inscrita
como exercente no Rexistro Oficial de Auditores de Contas dependente do Instituto de

Contabilidade e Auditoria de Contas, designada pola entidade beneficiaria.

A estes efectos, aportarase o informe da revision efectuada pola persoa auditora de
contas, que se estendera 4 totalidade da conta xustificativa, e que como minimo debera

deixar constancia dos seguintes extremos:

1°. Adecuaciéon da natureza do gasto xustificado, tanto en relacidn d&s actuaciéns
subvencionadas en execucién do convenio previstas na clausula segunda, como en relacion

aos conceptos de gasto considerados como subvencionables.

2°. Verificacion da relacidon clasificada e debidamente agrupada dos gastos citada na letra
b) do nimero anterior, conforme coincide coa documentacion xustificativa destes e coa
documentacién acreditativa do seu pagamento, con indicacion dos reparos
correspondentes. Conforme ao previsto no artigo 49 do Decreto 11/2009, do 8 de xaneiro, a

entidade beneficiaria da subvencion debera marcar cun selo ou sistema similar de marcado,
11

os documentos orixinais xustificantes do gasto, indicando “Subvencionado pola Conselleria
de Politica Social e Xuventude” e se o importe do xustificante se imputa total ou
parcialmente & subvencién, indicando neste Ultimo caso a porcentaxe ou contia que se

imputa.

3°. Verificacion do cumprimento do disposto na cldusula décimo segunda en relacién coas

actividades subcontratadas, no seu caso.

4°, Indicacién do importe, desagregado por partidas e global, correctamente xustificado,
tanto en relacién a xustificacién do gasto como do seu pagamento, conforme as previsions

contidas nesta clausula e na clausula sétima deste convenio.
5°. Verificacidon das desviacidns producidas sobre as cantidades inicialmente orzamentadas.

6°. Verificacion do importe global percibido pola entidade como ingresos en concepto de
subvencions, tanto de entes publicos como privados, e aplicado o financiamento das
actuacions obxecto do programa especifico, e que este non supera o gasto total

xustificado.

A persoa beneficiaria da subvencion estara obrigada a por a disposicion da persoa auditora
de contas cantos libros, rexistros e documentos lle sexan esixibles en aplicacion do
disposto no artigo 11.f da Lei 9/2007, do 13 de xufio, asi como a conservalos co obxecto das

actuacions de comprobacién e control previstas na lei.

O gasto derivado da revisién da conta xustificativa podera ter a condicion de gasto

subvencionable.

4. En todo caso o prazo para a presentacion da conta xustificativa da subvenciéon deste
convenio rematara o dia 10 de decembro de 2023. A falta de presentacion da xustificacidn
no prazo establecido comportara o reintegro da subvencion, ou da parte proporcional non
xustificada, e demais responsabilidades establecidas na Lei 9/2007, do 13 de xufo.
Exceptuase desta prevision a presentacién da documentacion xustificativa do pagamento
das ndminas de decembro, documento de Relacion Nominal de Traballadores (RNT) e
documento de Relacién de liquidacidéns de cotizacidns (RLC) de novembro e decembro, e
IRPF correspondentes ao cuarto trimestre do ano 2023, que se presentara mediante

addenda ao informe da auditoria na primeira quincena de febreiro de 2024.

5. Con caracter previo a calquera pagamento consultarase o cumprimento das suas obrigas
tributarias e coa Seguridade Social e de non ter pendentes de pagamento débedas coa AEAT
nin coa Administracién Publica da Comunidade Autonoma de Galicia ou de ser debedora por
resolucion de procedemento de reintegro, salvo oposicidon expresa da entidade. De opofierse
expresamente & consulta terd que achegar os certificados de cumprimento de obrigas

tributarias previo a calquera pagamento, se é caso.

6. Toda a documentaciéon xustificativa deste convenio deberd ser asinada pola persoa

representante da Congregacién Esclavas de la Virgen Dolorosa.
DECIMA. Incumprimentos, reintegros e sancions

Producirase a perda do dereito ao cobro total ou parcial da axuda no suposto de falta de
xustificacion do cumprimento do convenio, dos deberes contidos nestas clausulas, dos
deberes contidos no artigo 33 da Lei 9/2007, do 13 de xufio, ou na demais normativa
aplicable, o que dara lugar 4 obriga de devolver total ou parcialmente a axuda percibida,

asi como os intereses de demora correspondentes.

O procedemento para declarar a orixe da perda do dereito de cobramento da axuda e para
facer efectiva a devolucidén a que se refire o apartado anterior serd o establecido no Titulo
Il da Lei 9/2007, do 13 de xufio.

Sempre que se cumpran os requisitos ou condiciéns esenciais reflectidos no convenio, a
Conselleria de Politica Social e Xuventude podera apreciar un incumprimento parcial e
debera resolver sobre o seu alcance, aplicando a mesma ponderacion que tivera a condicion

incumprida no convenio e, se é o caso, establecendo o deber de reintegro.

Cando se trate de condicions referentes & contia ou conceptos do obxecto subvencionable,
o alcance do incumprimento determinarase proporcionalmente ao gasto deixado de
practicar ou aplicado a conceptos distintos dos considerados subvencionables e, se é o
caso, deberdn reintegrarse as cantidades percibidas en dita proporcion. Con caracter xeral,
se o incumprimento superara o 65% da actividade a subvencionar a través do convenio,
entenderase que dito incumprimento é total e deberan reintegrarse todas as cantidades
percibidas e o seus intereses de demora, previa resolucion ditada ao abeiro do establecido
no xa citado Titulo Il da Lei 9/2007, do 13 de xufio.

DECIMO PRIMEIRA. /nexistencia de relacién laboral

A Congregacién Esclavas de la Virgen Dolorosa queda facultada para designar o persoal
necesario para realizar as actividades propostas no dito centro no marco do programa

especifico.

A subscricién do presente convenio non leva consigo relacién laboral nin contractual
ningunha entre a Conselleria de Politica Social e Xuventude e as persoas que realicen as
actividades obxecto do programa, de tal xeito que non se lle poderd esixir ningunha
responsabilidade, nin directa nin subsidiaria, polos actos ou feitos acaecidos no

desenvolvemento del.
DECIMO SEGUNDA. Subcontratacion

A Congregacién Esclavas de la Virgen Dolorosa ¢é a beneficiaria directa da subvencién
obxecto deste convenio, asumindo a total responsabilidade da execucion da actividade
subvencionada fronte & administracién. Non obstante, autorizase a subcontratacion ata o
40% dos medios de apoio precisos para a debida execucién das actividades programadas,

de acordo co recollido na memoria econdmica.

A entidade comunicard, no seu caso, a subcontratacién 4 Direccién Xeral de Persoas con
Discapacidade da Conselleria de Politica Social e Xuventude. A estes efectos serd de
aplicacidon o establecido no artigo 29 da Lei 38/2003, do 17 de novembro, e 27 da Lei
9/2007, do 13 de xufio.

DECIMO TERCEIRA. Comisién de sequimento e control

Para o seguimento e coordinacién das accidéns previstas no presente convenio crearase
unha comisién mixta e paritaria na que estaran representados as partes asinantes do
convenio. Esta comisién, que se reunird por peticion de calquera das partes, serd o
mecanismo de actuacién conxunta para o seguimento e avaliacion das actuaciéns
estipuladas no presente convenio, e estard formada por dous representantes da
Conselleria de Politica Social e Xuventude e dous representantes da entidade, designados

por cada unha das partes asi como os seus suplentes.

A dita comision sera presidida por unha das persoas representantes da administracion,

designada pola persoa titular da Direccidon Xeral de Persoas con Discapacidade, ocupando a
14

secretaria unha persoa adscrita @ Direccion Xeral de Persoas con Discapacidade, designada

pola persoa que asuma a Presidencia, que actuara con voz pero sen voto

Como 6rgano colexiado a comision someterase ao réxime establecido na Lei 40/2015, do 1 de
outubro, do réxime xuridico do sector publico e na Lei 16/2010, do 17 de decembro, de
organizacion e funcionamento da Administracion xeral e do sector publico autonémico de

Galicia.
DECIMO CUARTA. Vixencia

O presente convenio estendera os seus efectos dende a sua formalizacion e terd vixencia

ata o0 31 de decembro de 2023.

Non obstante, os gastos das acciéns englobadas no programa especifico a subvencionar a
través do presente convenio que realizase a Congregacion Esclavas de la Virgen Dolorosa,
dende o 1 de xaneiro de 2023 tamén poderan ser subvencionadas ao seu abeiro coa achega

da Conselleria de Politica Social e Xuventude.
DECIMO QUINTA. Transparencia e bo goberno

O presente convenio sera obxecto de publicidade e inscricion de conformidade co disposto
no artigo 15 da Lei 1/2016, do 18 de xaneiro, e no Decreto 126/2006, do 20 de xullo, polo
que se regula o rexistro de convenios da Xunta de Galicia. Asi mesmo, serd obxecto de
publicacion e inscriciéon en cumprimento do disposto no artigo 17 da lei 1/2016, do 18 de
xaneiro, o artigo 15 da Lei 9/2007, do 13 de xufio, e no Decreto 132/2006, do 27 de xullo,
polo que se regulan os rexistros publicos creados nos artigos 44 e 45 da Lei 7/2005, do 29

de decembro, de orzamentos xerais da Comunidade Auténoma de Galicia para o ano 2006.

As partes asinantes consenten dar publicidade dos seus datos persoais e demais
especificacion recollidas no presente instrumento de colaboracién no Portal de

Transparencia e Goberno Aberto.

De conformidade coa Lei 38/2003, do 17 de novembro, o instrumento de colaboracion e a
informacion sobre a subvencién seran comunicados & Base de Datos Nacional de

Subvencions.

15


https://sede.xunta.gal/cve?idcve=t0Ad0j6SceA0

Verificacion: https://sede.xunta.gal/cve

EIZAE cvE: Adoiesceno

+‘%”’+ XUNTA CONSELLERIA DE

POLITICA SOCIAL

W DE GALICIA | E XUVENTUDE

DECIMO SEXTA. Informacién bdsica sobre proteccién de datos persoais

As partes asinantes deste convenio garantiran a confidencialidade dos datos persoais aos
que tefian acceso como consecuencia das actuacions realizadas en execucidn deste e de
conformidade co disposto na Lei orgdnica 3/2018, do 5 de decembro, de proteccién de da-
tos persoais e garantia dos dereitos dixitais e no Regulamento (UE) 2016/679 do Parlamen-
to Europeo e do Consello, do 27 de abril de 2016, relativo & proteccién das persoas fisicas
no que respecta ao tratamento de datos persoais e a libre circulacion de estes datos e polo

que se derroga a Directiva 95/46/CE (Regulamento xeral de proteccién de datos).

Os datos persoais recadados neste procedemento seran tratados na sua condicién de
responsable pola Xunta de Galicia-Conselleria de Politica Social e Xuventude coa finalidade
de levar a cabo a tramitacion administrativa derivada da xestién da concesién directa a
través deste convenio que comprende verificar os datos e documentos que a entidade
interesada achegue para comprobar a exactitude destes, levar a cabo as actuacions

administrativas que se deriven e informar sobre o estado de tramitacion.

O tratamento dos datos baséase no cumprimento dunha misidn de interese publico ou no
exercicio de poderes publicos, conforme &s referencias recollidas no enlace
https://www.xunta.gal/informacién-xeral-proteccion-datos, derivada dunha competencia
legalmente atribuida ao responsable do tratamento, asi como o cumprimento das obrigas
legais impostas ao dito responsable de conformidade co disposto no artigo 6.1, letras c) e
e) do Regulamento (UE) 2016/679 do Parlamento Europeo e do Consello, do 27 de abril de
2016 e o artigo 8 da Lei organica 3/2018, do 5 de decembro, e en concreto a competencia e
obrigas previstas nos preceptos basicos da Lei 38/2003, do 17 de novembro, da Lei 9/2007,
do 13 de xufio, na Lei 39/2015, do 1 de outubro, na Lei 1/2016, do 18 de xaneiro e na Lei
4/2019, do 17 de xullo, de administracion dixital de Galicia. Con todo, determinados
tratamentos poderan fundamentarse no consentimento das persoas interesadas,

reflectindose esta circunstancia de conformidade coa normativa de aplicacion.

A referencia a publicidade, en cumprimento da normativa de transparencia e subvencidns,

axustarase a dita normativa e coas limitacidon que esta establece.

Como destinatarios, os datos seran comunicados as administraciéns publicas no exercicio

das suas competencias, cando sexa necesario para a tramitacion e resolucién dos seus

procedementos ou para que os cidadans poidan acceder de forma integral a informacién

relativa a unha materia.

As persoas interesadas poderan solicitar o acceso, rectificacion, oposicién, limitacion,
portabilidade e supresion dos seus datos ou retirar, no seu caso, o consentimento
outorgado a través da sede electrénica da Xunta de Galicia, ou nos lugares e rexistros
establecidos na normativa reguladora do procedemento administrativo comun, segundo se
recolle en https://www.xunta.gal/exercicio-de-dereitos. O contacto coa persoa delegada de
proteccion de datos e mais informacién consultarase no enlace

https://www.xunta.gal/proteccion-datos-persoais.

DECIMO SETIMA. Réxime xuridico

O presente convenio terd caracter administrativo rexéndose nos seus efectos polo
establecido nas suas clausulas, na Lei 38/2003, do 17 de novembro, no Real decreto
887/2006, do 21 de xullo; na Lei 9/2007, do 13 de xuio; no Decreto 11/2009, do 8 de xaneiro
e na Lei 40/2015, do 1 de outubro. No seu defecto, para resolver as lagoas e dubidas que
puideran presentarse, rexerase polo establecido na Lei 9/2017, de 8 de novembro, de
contratos do sector publico, pola que se traspofien ao ordenamento xuridico espafiol as
Directivas do Parlamento Europeo e do Consello 2014/23/UE e 2014/24/UE, do 26 de febreiro
do 2014.

As cuestidns litixiosas xurdidas acerca da interpretacion, modificacion e resolucién deste
convenio seran resoltas pola Conselleria de Politica Social e Xuventude pofiendo os seus
acordos fin & via administrativa. Contra elas cabe interpofier recurso potestativo de
reposicion ante o mesmo 6rgano que ditou a resolucién, segundo o previsto no artigo 124
da Lei 39/2015, do 1 de outubro, no prazo de un mes se a resolucidn fose expresa. Se o acto
non fora expreso, podera interpor recurso de reposicion en calquera momento a partir do
dia seguinte a aquel en que se produza o acto presunto, ou podera interpoier
directamente recurso contencioso - administrativo, no prazo de dous meses contados
desde o dia seguinte a notificacion do acto que pofa fin & via administrativa, se este fose
expreso; se non o fora, o prazo serad de seis meses e contarase, para o solicitante e outros
posibles interesados, a partir do dia seguinte a aquel en que, de acordo coa stia normativa
especifica, se produza o acto presunto, de conformidade co disposto na Lei 29/1998, do 13

de xullo, reguladora da xurisdiciédn contencioso - administrativa.

Para tales efectos o tribunal competente sera o Tribunal Superior de Xustiza de Galicia.

E en sinal de conformidade coas estipulaciéns do presente convenio, o asinan ambos os

dous comparecentes en triplicado exemplar no lugar e data da sinatura dixital

A CONSELLEIRA DE POLITICA SOCIAL E O REPRESENTANTE DA CONGREGACION
XUVENTUDE ESCLAVAS DE LA VIRGEN DOLOROSA
Fabiola Garcia Martinez Levi Olivares Gonzalez

Asinado por: GARCIA MARTINEZ, FABIOLA

Cargo: Conselleira
Data e hora: 20/10/2023 18:43:20

Cargo: Representante (Congregacion Esclavas de la

Asinado por: OLIVARES GONZALEZ, LEVI
Virgen Dolorosa)

Data e hora: 20/10/2023 11:27:58

